
యలపుసొలఫున నిలువక నిలిచి నిలిచి

మొనసి ప్రియుఁ గూడె మగపాడి ముద్దులాఁడి.

	సీ.	
అరవిందమకరందమళి యానినటు లాని,

        వరునివాతెఱ చిఱుపాలు గ్రోలు

గిరి హత్తుమదమత్తకరి వ్రాలునటు వ్రాలి,

        చనుగుబ్బ లతనివక్షమునఁ గ్రుమ్ము

నెరసానిదొరసాని హరి నెక్కి దుర మెక్కి,

        వగ వింతజోదైనవగపుఁ జూపు

బవమానలవమాననవమాలికన సోలి,

        యదరునిట్టూర్పుల నలవుఁ దెలుపు



	 







	గీ.	
అమరికకు మెచ్చి కెమ్మోవి యాన నిచ్చు

నానికల నిచ్చు నరిపల్కు మని యదల్చుఁ

గేళిఁ బడలితి వని నవ్వుఁ గేల దువ్వు

బాల గిఱికొన్నబాళి పుంభావకేళి.

	సీ.	
సొంపారఁ గుల్కెడుకెంపుబావిలితోడ,

        నలరువజ్రపుఁగమ్మ లల్లలాడ

నుదుటిపైఁ జెమటబిందువులు గుంపులు గూడ,

        ఘుమఘుమతావిని గొప్పు వీడ

రమణీయతారహారములముత్యము లూడ,

        నిగ్గుపాపటబొట్టు నృత్యమాడ

నాయాసభరమున నాననాబ్దము వాడ,

        విభుఁడు ప్రేమను దను వేడ్కఁ జూడ



	 







	గీ.	
మించుతీవియ మెఱసి నటించుజాడ

నరిదిచూపులు ప్రియుహృదయంబు గాఁడ

నంగజావేశమున సన్న మైనవ్రీడ

రమణునెద క్రీడ సలిపె నారతులప్రోడ.

	ఉ.	
[1]సెయ్యక సెయ్యుచిక్కులును జిన్నిమిటారపుగోటినొక్కులున్

నెయ్యముఁ దొల్కుచూపులును నిచ్చలు మెచ్చుల గిచ్చువైపులున్



	 



	↑ అర్థము చింత్యము.

		 ఈ పేజీలో చివరి మార్పు 11 సెప్టెంబరు 2020న 17:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

